
   Тĕнче çаврăнать.

Тĕнче

пурнаслăхпа пăваслăхăн

татусăр тытăçăвĕнче

куçать, куçать пурнаслăхшăн,

малашлăхшăн куçать.

Тĕнче -

хăйĕнчен юлса пыма

пултараймасть, кӳлĕнсе, —

хăйĕнчен иртсе кайма

пултараймасăр, вирхĕнсе, —

хăйпе хăй кĕрешсе — пурнать,

сенкер тӳпе ытамĕнче

çынна пула вăй-халланать.

Мĕн ĕмĕртен ĕмĕтленсе

пуçланă ĕçĕ-хĕлĕнче

кĕретĕнех сăн-питленсе,

тумаллине тăвать тĕнче.

  